
XXI .

XXII .

Bambergiſch

So der Klaͤger nicht Buͤrgen haben mag .

Item / Dieweil der Anklaͤger gemelte Buͤrgſchafft nicht gehaben

mag / vnd doch dem ſtrengen Rechten nachvolgen wolte / ſo ſoll er mit

dem Verklagten / biß nach endung vorangezeigter rechtlicher Auß fuͤh⸗

tung / in Gefencknuß gehalten werden / vnd dem Anklaͤger/ auch dem /
der ſein Entſchuldigung außfuͤhren wolt / ſoll gegoͤnt werden / daß die

Leut/ ſo ſie zubeweyſung vnd Buͤrgſchafft ( wie obſteht ) gebrauchen woͤl⸗

len / zu vnd von jhnen wandlen moͤgen. So auch die Anklag / von we⸗

gen Fuͤrſten / geiſtlicher Leut / einer Gemeinde / oder ſonſt hoͤhervnd ehr⸗

barer Perſon wegen / gegen den / die geringers Stands ſeyn/ geſchicht/
in ſolchem fall moͤgen ſich andere Perſonen / vngefehrlich nicht ringere

achtung / dann der beklagt iſt / an jhr ſtatt / neben den Beklagten / ge⸗

fencklich legen laſſen .

Don einer andern Buͤrgſchafft/ ſo der Klaͤger den Arg⸗
won der Miſſethat bewieſen hat / oder die Miſſe⸗

that ſonſt bekentlich iſt .

Item / Wo der Klaͤger den Argwon vnd Verdacht bewieſen haͤt /

oder die geklagt Miſſethat ſonſt vnlaugbar iſt / vnd der Thaͤter gnugſa⸗
me Entſchuldigung derhalb / als vor beruͤrt iſt / nicht außfuͤhren mag /
So ſoll der Anklaͤger alsdann verbuͤrgen / dem ſtrengen Rechten / ( dar⸗

umb der Beklagt angenommen iſt ) nach Laut dieſer Vnſer Ordnung /
nachzukommen / auch die Atzung vnd Gerichtskoſtung / nach Laut der⸗

ſelben / außzurichten / vnd zu weiter Buͤrgſchafft in ſolchem fall nicht

verbunden werden . Vnd was alſo durch Annemung deß Beklagten /
mit Klag / Antwort / Buͤrgſchafft / Fragen / Erfarung / Weyſung vnd

anders gehandelt / auch darauff geurtheilt wird / das ſoll alles der Ge⸗

richtſchreiber ordenlich vnd vnterſchiedlich beſchreiben / wie deßhalb her⸗
nach in dem zweyhundert vnd achten Artickel / vnd in etlichen Blettern

darnach / ein gemeine Anzeigung vnd Form / ſolcher Beſchreibung hal⸗
ben / funden wird . Wie es aber mit der Caution / vnd Buͤrgſchafft

